e des Députés

PIRATEN

Claude WISELER

President vun der

Chamber vun den Deputéierten
19, um Krautmaart

L-1728 Létzebuerg

Létzebuerg, den 09/01/2026

Har President,

Sou wéi den Artikel 80 vun eisem Chambersreglement et virgesiit, bieden ech lech, dés
parlamentaresch Fro un de Minister fir Bildung, Kanner a Jugend weiderzeleeden.

D’Regierung huet de 6te Januar nei Moossnahmen fir d’Facturatioun an der Kannerbetreieung (Cheques
services d'accueil; CSA) ugekénnegt:

"Une tarification uniforme sera appliquée dans tous les services d'éducation et d'accueil;, ceux-ci ne
factureront plus de supplément. La facturation se fera selon les heures d'inscription de I'enfant et
non plus selon un forfait d’heures imposé aux parents."

D'Elteren sollen also némmen nach déi Stonnen bezuelen, wou d'Kannerreell an der Créche oder
Maison relais sinn an net, wéi aktuell, wou d'Créchen den Elteren ee feste Kontingent u Stonnen
verrechnen, egal ob d'Kanner an der Créche sinn oder net.

Mat déser Moossnahm bestategt d'Regierung u sech d'Kriticken, déi zenter Joren erhuewe goufen: Vill
profitorientéiert Créchen a Maisons relais hunn d'Elteren — an och de Staat — systematesch maximal
Forfaiten verrechent, onofhdngeg dovun, ob d’Kanner dés Stonnen effektiv genotzt hunn. A menger
parlamentarescher Fro n°2156 hat ech schonn op déi Problematik opmierksam gemaach:

"Aus désem Grond musse Vvill Famillen op privat Kannerbetreiung zeréckgrdifen, also oft bei
profitorientéierten Déngschter. Hei leet de Staat awer ‘just” maximal 6€ pro Stonn bei. Verschidde
Betreiungsstrukturen froen awer mol locker 8 bis 10€ d’Stonn. Mir leien och Kontrakter vir, wou émmer de
maximale Montant u Stonnen verrechent gétt, egal ob d’Kanner dés Stonne versuergt ginn oder net.

Vill Eltere mussen dann och an de Schoulvakanzen eng krdfteg Schépp Sue béileeén, well d’gratis

Kannerbetreiung hei net géllt an d’Staatssubventioun da manner wéi 6€/Stonn bedréit. Verschidden Eltere

bezuelen esou iwwert d’'Summervakanz iwwert 1000€ de Mount, och wann si déi privat Maison relais net

brauchen.”

An deem Zesummenhang weilt ech dem Minister dés Froe stellen:

1.

Deelt d'Regierung d’Aschatzung, datt d’Aféierung vun dése neie Facturatiounsreegelen implizéiert,
datt et an der Vergaangenheet zu systemateschen onfaire Facturatiounspraktiken a bestémmte
Betreiungsstrukture komm ass?

. Wéi ass de Meenungswiessel vun der Regierung komm, fir d'Facturatiounspratiken vun de

Betreiungsstrukuten z'anneren?

Kann de Minister aschatzen, wéi vill de Staat an de leschte Joren u Betreiungsstonne matfinanzéiert
huet, wou kee Kand betreit gouf?

Wéi eng Kontrollmechanismen goufen an der Vergaangenheet agesat, fir ze iwwerpréiwen, ob déi
facturéiert Stonnen och tatséchlech geleescht goufen, a goufen dobéi Onregelméissegkeeten oder
Verstéiss festgestallt?

. Wéi wéllt de Minister an Zukunft verhénneren, datt eenzel profitorientéiert Strukturen no der Reform

aner Facturatiounsmodeller entwéckelen, déi nees zu indirekten Forfaiten oder verstoppte
Supplementer féieren?

Kann de Minister eng Evaluatioun gemaach, wéi vill profitorientéiert Créchen wirtschaftlech guer net
meéi rentabel wéerte sinn, wann se net méi de maximale Forfait pro Kand dierfen verrechnen?

Mat déiwem Respekt,

GOERGEN Marc
Deputéierten






